
IIl. OUTRAS DISPOSICIONS
INSTITUTO GALEGO DO CONSUMO E DA COMPETENCIA

RESOLUCION do 16 de abril de 2026 pola que se convoca a fase autonémica do
concurso sobre consumo responsable e calidade de vida: Consumdpolis-21: A
hora de consumir, que non te domine o “click” (cédigo de procedemento IN114A).

A Lei 2/2012, do 28 de marzo, galega de proteccion xeral das persoas consumidoras e
usuarias, establece como un dos dereitos basicos das persoas consumidoras a formacion
e a educacion en materia de consumo. Sinalase na exposicion de motivos que a actuacion
administrativa debe superar o concepto tradicional de formacién e educacién, cinguida,
tradicionalmente e en exclusiva, ao cofiecemento polas persoas consumidoras dos seus
dereitos como tales, para entender esta formacion e educacion integradas nun contexto
mais global onde este cofiecemento tefia que complementarse de maneira simbidtica con
outros cofecementos dos que non poida prescindir a hora de adquirir bens e servizos,
como a sustentabilidade ambiental, econdmica, social e cultural.

Asi mesmo, o artigo 50 desta lei sinala que a Administracion competente en materia de
consumo, conxuntamente coa competente en educacion, establecera un plan de formacion
especifico orientado a favorecer o tratamento da educacion para o consumo nos curriculos
das diferentes etapas e niveis do ensino regrado, na forma en que mellor se axuste a fina-
lidade pedagoxica de cada un deles.

A educacion para o consumo é fundamentalmente unha educacion social e cidada, que
incide na comunidade e representa un medio para avanzar cara a unha cidadania mais
critica, autbnoma e consciente dos seus dereitos e responsabilidades, disposta a actuar
nunha sociedade globalizada e cambiante.

Promover a educacion para o consumo responsable nos centros docentes da Comuni-
dade Autdnoma é, por tanto, un interese do Instituto Galego do Consumo e da Competen-
cia, co obxecto de que o alumnado desenvolva as competencias que lle permitan exercer
0s seus dereitos como persoas consumidoras, actuando no mercado de forma auténoma,
responsable e solidaria.

En consonancia con estes principios, o Instituto Galego do Consumo e da Competencia
participa na organizacién do concurso de ambito estatal Consumaopolis 20, conxuntamente
coa Direccion Xeral de Consumo do Ministerio de Dereitos Sociais, Consumo e Axenda

2030, e outras quince comunidades auténomas e as cidades de Ceuta e Melilla, e que
consta de duas fases: unha fase autonémica, organizada polos organismos competentes
en Consumo de cada cidade e/ou comunidade auténoma, en que se seleccionaran os equi-
pos gafadores a nivel autonémico; e unha fase nacional, organizada pola Direccién Xeral
de Consumo, en que participaran os equipos que resulten gafiadores en cada cidade e/ou
comunidade auténoma.

A finalidade do concurso é promover a reflexion de forma consciente, critica e solidaria
sobre distintos aspectos do consumo responsable, mediante a realizacién das actividades
que se propofien no concurso: o percorrido pola cidade virtual de Consumopolis e o dese-
Ao, a elaboracion e a exposicion dun traballo en equipo sobre consumo responsable.

Pola sua parte, a Orde CSM/1008/2021, do 20 de setembro (BOE num. 230, do 25 de
setembro), establece as bases reguladoras a nivel estatal dos premios do concurso esco-
lar Consumépolis. A citada orde regula no artigo 5 a fase autondmica, dispofiendo que os
organismos competentes en materia de consumo das comunidades autonomas ou cidades
autonomas de Ceuta e Melilla organizadoras do concurso que convogquen 0s premios ou
reconecementos autondmicos no seu respectivo ambito territorial mediante a correspon-
dente convocatoria autonémica poderan participar na convocatoria nacional.

O 7 de xullo de 2025, o Ministro de Dereitos Sociais, Consumo e Axenda 2030 ditou a
Orde pola que se convocan os premios nacionais do concurso escolar 2025-2026 Consu-
mépolis-21: A hora de consumir, que non te domine o «click». O extracto da mesma publi-
case no BOE num. 164, do 7 de xullo de 2025.

En consecuencia, correspondelle ao Instituto Galego do Consumo e da Competencia,
adscrito a Conselleria de Emprego, Comercio e Emigracion, convocar a fase autonémica
do concurso, co obxecto de seleccionar os equipos gafiadores que representen a Comuni-
dade Autdbnoma de Galicia na fase estatal do concurso.

Con este fin, na Lei de presupostos xerais da Comunidade Auténoma de Galicia para
0 ano 2026, existe na aplicacion 14.80.613A.481.1 unha partida orzamentaria consignada
pola contia de 5.700 euros para atender o pagamento dos premios obxecto desta convo-

catoria.

Por todo iso, como director do Instituto Galego do Consumo e da Competencia
RESOLVO:
Artigo 1.  Obxecto

1. Esta resolucién ten por obxecto convocar e regular a fase autonémica do concurso
do curso escolar 2025-2026 Consumopolis-21 sobre consumo responsable e calidade de

vida, que leva por titulo: A hora de consumir, que non te domine o “click” (cédigo de proce-
demento IN114A).

2. O concurso escolar comprende as seguintes actividades:

a) Primeira parte: un percorrido pola cidade de Consumaépolis resolvendo diversas pro-
bas de caracter pedagoxico e ludico, segundo o disposto nas bases nacionais do concurso
escolar Consumopolis e o recollido na convocatoria nacional para a edicion 2025-2026
sobre consumo responsable e sostible, Consumépolis-21: A hora de consumir, que non te

domine o «click», e nas instrucions xerais de participacion.

b) Segunda parte: desefo, elaboracion e presentacién dun traballo en equipo sobre
consumo responsable, consistente na realizacion dun podcast, cuxas caracteristicas espe-
cificas se detallan nas citadas instrucions xerais de participacion.

Artigo 2. Participantes

1. Poderan participar nesta fase autonémica todos aqueles equipos constituidos por cin-
co alumnos ou alumnas que cursen estudos de 5° ou 6° de educacion primaria ou de 1°, 2°,
3° ou 4° de educacién secundaria obrigatoria ou formacion profesional basica en calquera

centro publico, concertado ou privado da Comunidade Auténoma de Galicia.

2. No caso dos colexios rurais agrupados (CRA) e as escolas unitarias que, polas suas
especiais circunstancias xeograficas ou demograficas, tefian dificultades para conformar
0s equipos unicamente con alumnado de 5° e 6° cursos de educacion primaria, poderan

completar os ditos equipos con alumnado doutros cursos de educacion primaria.

3. Cada alumno ou alumna participante sé podera formar parte dun equipo. Os equipos
deben procurar a paridade, polo que se procurara que cada equipo non tefia mais de tres

membros do mesmo sexo.

4. Cada equipo debe estar coordinado por un docente do centro. Un mesmo docente

podera coordinar mais dun equipo no seu centro.

5. Non existe limite para o numero de equipos que se poden formar en cada centro
docente.

Artigo 3. Categorias de participacion

Establécense tres categorias de participacion:

— Categoria A: alumnado de 5° e 6° curso de educacién primaria.

— Categoria B: alumnado de 1° e 2° curso de educacion secundaria obrigatoria.

— Categoria C: alumnado de 3° e 4° curso de educacion secundaria obrigatoria ou de
formacion profesional basica.

Para a participacion na convocatoria da fase autondmica, os equipos deberan estar pre-
viamente inscritos na paxina web do concurso para a edicién anual de Consumoépolis-21: A
hora de consumir, que non te domine o «click» (https//consumopolis.consumo.gob.es/),
segundo o recollido nas instrucions xerais de participacion.

Artigo 4. Premios

1. Concederanse tres premios de 1.000, 600 e 300 euros para os traballos clasificados
respectivamente en primeiro, segundo e terceiro lugar por cada unha das categorias de
participacion.

2. Os traballos clasificados en primeiro lugar en cada unha das categorias de participa-
cion representaran a Comunidade Autdbnoma de Galicia na fase estatal.

Artigo 5.  Certificacion e recoriecemento

Todos os membros do equipo poderan recibir, ademais dos premios, un diploma do Ins-
tituto Galego do Consumo e da Competencia que os acredita como ganadores.

Artigo 6. Obxectivo e desenvolvemento do concurso

1. O obxectivo do concurso é promover a reflexion, de forma critica, solidaria, respon-
sable e sostible, sobre distintos aspectos do consumo responsable mediante a realizacion
das actividades que se propofien para poder optar aos premios.

2. As instrucions xerais de participacion de cada unha das partes do concurso encén-
transe na paxina principal do concurso.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




©
°
o)
a
>
a
Q
X
=}
<)
iS)
£
<t
3}
)
¥
o)
o]
2}
©
N~
IS
(2]
®
N
o)
[}
o]
X
€
=
)
O]
o]
Q
L
>
@)

Diario Oficial de Galicia

DOG Num. 77 Luns, 27 de abril de 2026 Pax. 25338

3. Na primeira parte do concurso, os cinco integrantes do equipo deberan completar o
percorrido pola Cidade de Consumopolis, que constara de 10 probas, de caracter pedago-
xico e ludico, que se presentaran aos participantes ao longo del.

4. Considerarase que un equipo rematou esta primeira parte cando os cinco membros
do equipo completaran o percorrido. O percorrido completarase cando se realizasen as
seguintes probas: «Boa Memoria», «Diccionario», «Black Friday», «Os meus Colegasy,
«Recarga o mébil», «Verdadeiro falso», «O kilovatio», «O Rosco de Consumopolis», «Co-
nectados» e «5 cartas contra Mister Click». Todas estas probas son obrigatorias.

5. Con caracter excepcional, se por unha incidencia técnica ou outra causa imprevista
non fose posible completar as dez probas da primeira parte de forma xeneralizada, a Di-
reccion Xeral de Consumo podera de forma motivada excluir a realizacién dalgunha das
probas previstas no punto anterior.

6. Na segunda parte, coa que se pretende fomentar o traballo en equipo, os cinco in-
tegrantes do equipo deberan desenfar, elaborar e presentar un traballo sobre consumo
responsable, consistente na realizacion dun podcast dunha duracion de aproximadamente
3 minutos que contefa unha serie de entrevistas radiofénicas, entrevistando a consumido-
res responsables, tendas, influencers, ou empresas de sectores afectados que tenan rela-
cién co lema do concurso: A hora de consumir, qgue non te domine o “click”. O obxectivo do
podcast sera o de informar aos ointes da radio de Consumopolis no ambito escolar, familiar
e social sobre o consumo responsable. As caracteristicas especificas dos ditos traballos
detallanse nas instrucions xerais de participacion do concurso.

Artigo 7.  Apoio aos centros docentes

1. Como axuda para realizar as actividades que son obxecto do concurso, 0s equipos
participantes contaran coas fichas informativas e pedagoxicas, en formato PDF, relacio-
nadas co consumo responsable que estan localizadas no sitio web www.consumopolis.
consumo.gob.es

2. Ademais, o Instituto Galego do Consumo e da Competencia ofrécelles aos centros
docentes o0 asesoramento que necesiten para realizar as actividades que son obxecto do
concurso, que poderan solicitar pofiéndose en contacto coa Escola Galega do Consumo a
través do enderezo de correo electronico igc.escuela@xunta.gal, ou do numero de teléfono
88199 90 91.

Artigo 8. Formalizacién a través da plataforma e obtencion da ficha virtual

1. Subido o traballo a plataforma de Consumoépolis, o persoal docente coordinador pode
descargar a ficha virtual correspondente, documento que contén os datos do traballo: refe-
rencia, nome do equipo, compofientes e titulo.

2. Unha vez que a ficha virtual do traballo descargouse, o traballo non se pode modificar.

3. Se o docente coordinador non descarga a ficha virtual do traballo, a fase autonémica
do concurso non se considera finalizada.

Artigo 9. Memoria da participacion no concurso

1. Cada equipo elaborara unha memoria en que expofa como foi a sua participacion no
concurso. Na memoria recollerase, de maneira resumida e esquematica, o traballo reali-
zado por cada equipo e a aprendizaxe alcanzada como consecuencia da participacion no
concurso.

2. A memoria podera realizarse en calquera dos dous idiomas oficiais da Comunidade
Auténoma de Galicia e na sua estrutura contara cos seguintes elementos:

a) Portada, onde se indicara: o nome do equipo, o titulo do traballo, o nome do centro,
o0 nome do docente coordinador e 0 nome dos membros do equipo.

b) indice paxinado.

c) Corpo da memoria, cunha extension maxima de 7 paxinas, en que se diferencie de
modo claro a valoracion da experiencia e da aprendizaxe acadadas. Neste documento
cada equipo debe explicar, como minimo, as seguintes cuestions:

12. Como se organizaron os membros do equipo para a resolucion das probas do xogo
en liRa e cal foi, se é o caso, a documentacion consultada.

22 Como se organizaron os membros do equipo para a realizacién do traballo conxunto,
a distribucion dos respectivos roles e tarefas, as fontes documentais consultadas, as ferra-
mentas e os demais materiais empregados.

32. A valoracion do propio alumnado sobre o aprendido en cada unha das fases do con-
Curso.

d) Achegaranse, se é o caso, un anexo bibliografico e fotografico en formato dixital das
actividades realizadas polo alumnado durante a participaciéon no concurso.

Artigo 10. Prazo de presentacion

O prazo para a presentacion das solicitudes comezara o dia seguinte ao da publicacion
desta resolucién no Diario Oficial de Galicia e finalizara o dia 5 de maio de 2026.

Artigo 11.  Presentacion das solicitudes

1. As solicitudes presentaranse obrigatoriamente por medios electronicos a través
do formulario normalizado (anexo 1) dispofiible na sede electronica da Xunta de Galicia,
https://sede. xunta. gal. De conformidade co artigo 68.4 da Lei 39/2015, do 1 de outubro, do
procedemento administrativo comun das administracions publicas, se algunha das persoas
interesadas presenta a sua solicitude presencialmente, requiriraselle para que a emende
a través da sua presentacion electronica. Para estes efectos, considerarase como data de
presentacion da solicitude aquela en que sexa realizada a emenda.

2. Para a presentacion electronica podera empregarse calquera dos mecanismos de
identificaciéon e sinatura admitidos pola sede electronica da Xunta de Galicia, incluido o
sistema de usuario e clave Chave365 (https://sede.xunta.gal/chave365).

3. A mera inscricion na paxina web non comporta a participacion nestes premios auto-
némicos.

Artigo 12. Documentacién complementaria

1. As solicitudes de participacion iran acompafadas da seguinte documentacién com-
plementaria:

a) Ficha virtual en formato PDF descargada desde a plataforma do concurso. Para obter
esta ficha é preciso subir o traballo do equipo a plataforma.

b) Memoria descritiva do traballo desenvolvido. Debe estar realizada polo alumnado
participante e presentarse en formato PDF.

¢) Documento de autorizacion de ambos os pais ou titores legais de cada un dos meno-
res de catorce anos que vaian participar no traballo, ou o consentimento de cada un dos
maiores de catorce anos, descargada desde a plataforma do concurso.

2. A documentacion complementaria presentarase electronicamente.

Se algunha das persoas interesadas presenta a documentacion complementaria pre-
sencialmente, sera requirida para que a emende a través da sua presentacion electronica.
Para estes efectos, considerarase como data de presentacidon aquela en que sexa realiza-
da a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa
ou existan dubidas derivadas da calidade da copia, a Administracién podera solicitar de
maneira motivada o cotexo das copias presentadas pola persoa interesada, para o cal po-
deran requirir a exhibicién do documento ou da informacién orixinal.

3. Sempre que se realice a presentacion de documentos separadamente da solicitude
deberanse indicar o cédigo e o érgano responsable do procedemento, o numero de rexistro
de entrada da solicitude e o numero de expediente, se se dispdn del.

4. No caso de que algun dos documentos que se presente de forma electrénica supere os
tamafos maximos establecidos ou tefia un formato non admitido pola sede electronica da Xun-
ta de Galicia, permitirase a presentacion deste de forma presencial dentro dos prazos previstos
e na forma indicada no paragrafo anterior. A informacion actualizada sobre o tamafio maximo e
os formatos admitidos pddese consultar na sede electronica da Xunta de Galicia.

Artigo 13. Comprobacién de datos

1. Para a tramitacion deste procedemento consultaranse automaticamente os datos in-
cluidos nos seguintes documentos en poder da Administracién actuante ou elaborados
polas administracions publicas, salvo que a persoa interesada se opofa a sua consulta:

a) DNI ou NIE da persoa representante.

b) NIF da entidade solicitante.

c) Certificado de estar ao dia nas obrigas tributarias coa AEAT.

d) Certificado de estar ao dia ne pagamento coa Seguridade Social.

e) Certificado de estar ao dia no pagamento das débedas coa Administracion publica da
Comunidade Auténoma de Galicia.

2. No caso de que as persoas interesadas se opofian a esta consulta, deberan indicalo
no recadro correspondente habilitado no formulario de inicio e achegar copia dos docu-
mentos.

Cando asi o exixa a normativa aplicable solicitarase o consentimento expreso da persoa
interesada para realizar a consulta.

3. Excepcionalmente, no caso de que algunha circunstancia imposibilite a obtencién dos
citados datos poderase solicitar as persoas interesadas a presentacion dos documentos
correspondentes.

Artigo 14. Tramites administrativos posteriores a presentacion das solicitudes

Todos os tramites administrativos que as persoas interesadas deban realizar tras a pre-
sentaciéon da solicitude deberan ser efectuados electronicamente accedendo a Carpeta
cidada da persoa interesada dispofible na sede electronica da Xunta de Galicia.

Artigo 15. Notificacions

1. As notificacions de resoluciéns e actos administrativos efectuaranse sé por medios
electronicos, nos termos previstos na normativa reguladora do procedemento administra-
tivo comun.

2. De conformidade co artigo 45.2 da Lei 4/2019, do 17 de xullo, de administracién di-
xital de Galicia, as notificacions electronicas efectuaranse mediante a comparecencia na
sede electronica da Xunta de Galicia e a través do Sistema de notificacidns electrénicas
de Galicia-Notifica.gal. Este sistema remitira as persoas interesadas avisos da posta a dis-
posicion das notificacions a conta de correo e/ou teléfono mébil que consten na solicitude.
Estes avisos non teran, en ningun caso, efectos de notificacién efectuada e a sua falta non
impedira que a notificaciéon sexa considerada plenamente valida.

3. De conformidade co artigo 47 da Lei 4/2019, do 17 de xullo, de administracién dixital
de Galicia, as persoas interesadas deberan crear e manter o seu enderezo electrénico
habilitado unico a través do Sistema de notificacidons electronicas de Galicia-Notifica.gal,
para todos os procedementos administrativos tramitados pola Administracion xeral e as en-
tidades instrumentais do sector publico autonémico. En todo caso, a Administracion xeral
e as entidades do sector publico autonémico de Galicia poderan crear de oficio o indicado

enderezo, para os efectos de asegurar o cumprimento polas persoas interesadas da sua
obriga de relacionarse por medios electrénicos.

4. As notificacions entenderanse efectuadas no momento en que se produza o acceso
ao seu contido, entendéndose rexeitada cando transcorran dez (10) dias naturais desde a
posta a disposicidn da notificacion sen que se acceda ao seu contido.

5. Se o envio da notificacion electronica non é posible por problemas técnicos, efec-
tuarase a notificacion polos medios previstos na normativa reguladora do procedemento
administrativo comun.

Artigo 16. Publicacion dos actos

Publicarase no Diario Oficial de Galicia (DOG), de conformidade co establecido no
artigo 45 da Lei 39/2015, do 1 de outubro, do procedemento administrativo comun das
administracions publicas, a resolucion de concesién de premios.

Asi mesmo, podera ser igualmente obxecto de publicidade a través da paxina web do
Instituto Galego do Consumo e da Competencia https://consumo.xunta.gal/

Artigo 17. Xurado

1. Os traballos que se presenten a esta convocatoria seran examinados e avaliados, de
conformidade cos criterios establecidos no artigo 18, por un xurado constituido por:

a) Presidente/a:

A persoa titular da xerencia do Instituto Galego do Consumo e da Competencia ou per-
soa en que delegue.

c) Vogais:

— Dous/duas funcionarios/as do Instituto Galego do Consumo e da Competencia.
d) Secretario/a:

A persoa titular da Direccién Técnica da Escola Galega do Consumo.

2. O funcionamento do xurado estara regulado polas normas basicas contidas na
seccion 3 do capitulo Il do titulo preliminar da Lei 40/2015, do 1 de outubro, de réxime

xuridico do sector publico, e pola seccion Ill, do capitulo | do titulo | (artigos 15 e seguintes)
da Lei 16/2010, do 17 de decembro, de organizacion e funcionamento da Administracion
xeral e do sector publico autonémico de Galicia. O xurado tera facultades para resolver as
dubidas que aparezan na interpretacion das bases desta convocatoria.

3. O xurado, de ser necesario, podera dispofier a constitucion dunha comision técnica
especializada para colaborar na valoracién daqueles traballos que considere pertinentes,
que podera estar integrada por asesores e asesoras de Innovacion Educativa e do Instituto
Galego do Consumo e da Competencia.

4. Os premios anunciados poderan ser declarados desertos. Con todo, o xurado podera
determinar a redistribucion da contia dos declarados desertos se as caracteristicas dos
traballos asi o permiten.

Artigo 18. Criterios de valoracién

1. Para a seleccion dos equipos con dereito aos premios autonémicos, o xurado tera en
conta:

a) A puntuacién das probas incluidas no percorrido pola cidade virtual de Consumopolis,
que quedara establecida de forma automatica polo propio sistema, con base nos criterios
de cofiecementos e habilidades detallados nas instrucions xerais de participacion.

b) A valoracion dos traballos en equipo na segunda parte do concurso sera de acordo
cos seguintes criterios e baremos:

1°. Coherencia do traballo cos obxectivos do concurso: valorarase ata 40 puntos.
2°. Creatividade e orixinalidade do traballo: valorarase ata 20 puntos.

3°. Presentaciéon/exposicion do traballo: valorarase ata 20 puntos.

4°, Calidade técnica: valorarase ata 15 puntos.

5°. Calidade linguistica: valorarase ata 5 puntos.

¢) O xurado valorara ao cincuenta por cento a puntuacién acadada no percorrido pola
Cidade de Consumopolis e o traballo en equipo valorarase ao cincuenta por cento, segun-
do os criterios establecidos na letra b).

Artigo 19. Resolucién

1. As solicitudes entenderanse desestimadas se non son resoltas no prazo de cinco (5)
meses contados a partir do dia seguinte ao da finalizacién do prazo de presentacion de
solicitudes.

2. A proposta de concesion de premios emitida polo xurado elevarase ao director do
Instituto Galego do Consumo e da Competencia para a sua resolucion e publicacion no
Diario Oficial de Galicia.

3. A resolucion ditada ao abeiro desta convocatoria pofiera fin @ via administrativa e
contra ela poderanse interpofier os seguintes recursos, sen prexuizo de que as persoas
interesadas poidan exercer calquera outro que consideren procedente:

a) Recurso potestativo de reposicion ante o drgano que a ditou ou debeu ditala, no prazo
dun mes contado a partir do dia seguinte ao da sua notificacién. Se o acto non é expreso,
poderan interpofier recurso de reposicion en calquera momento para partir do dia seguinte
a aquel en que se produza o acto presunto.

b) Recurso contencioso-administrativo perante o xulgado do contencioso-administrativo
correspondente a circunscriciéon do 6rgano que ditou a resolucién, no prazo de dous (2)

meses contados desde o dia seguinte ao da notificacién da resolucion, si esta é expresa.
Artigo 20. Pagamento dos premios

1. O pagamento dos premios, por unha contia maxima de 5.700 euros, farase con cargo
a aplicacion orzamentaria 14.80.613A.481.1 dos orzamentos do Instituto Galego do Con-
sumo e da Competencia para o ano 2026, onde existe crédito adecuado e suficiente.

2. Os centros gafiadores tefien a obriga de facilitar toda a informacion que lles sexa
requirida pola Intervencién Xeral da Comunidade Auténoma de Galicia, polo Tribunal de
Contas e polo Consello de Contas de Galicia no exercicio das suas funciéns de fiscaliza-

cion e control.

3. Toda alteracién posterior nos proxectos presentados das condicidns tidas en conta

para a concesion dos premios podera dar lugar & modificacion da resolucion de concesion.

4. Asi mesmo, en caso de incumprimento de calquera das condicions establecidas para

a sUa concesion, existira a obriga de reintegro total ou parcial do premio percibido.
Artigo 21. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do
13 de xuho, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencidons estan obriga-
das a fornecer a Administracién, ao organismo ou a entidade das previstas no artigo 3.1
da Lei 1/2016,do 18 de xaneiro, a que se atopen vinculadas, logo de requirimento, toda a
informacion necesaria para o cumprimento por aquela das obrigas previstas no titulo | da
citada lei.

Artigo 22. Difusién e publicacion

1. O Instituto Galego do Consumo e da Competencia podera proceder a reproducion,
publicacion e divulgacion dos proxectos premiados, que quedaran na sua propiedade.

2. As persoas gafadoras quedan na obriga de asumir as responsabilidades que pui-
desen resultar da utilizacion dos textos, imaxes e outros elementos creativos achegados na
realizacion do proxecto e nos cales a propiedade sexa de terceiras persoas ou entidades
alleas a esta convocatoria.

3. O centro participante debera contar coa autorizacion por escrito das nais, pais ou

titores legais dos menores que participen.

4. A participacion na correspondente convocatoria supén a aceptaciéon de todas as ba-
ses, asi como a cesion ao Instituto Galego do Consumo e da Competencia do dereito de
propiedade intelectual dos traballos premiados, en que poderan introducirse as variaciéns
que se consideren mais adecuadas para a sua finalidade educativa, de acordo co Real
decreto lexislativo 1/1996, do 12 de abril, polo que se aproba o texto refundido da Lei de
propiedade intelectual, regularizando, aclarando e harmonizando as disposicions legais
vixentes sobre a materia.

Artigo 23. Retirada da documentacion

A direccién do centro docente e/ou as persoas coordinadoras dos proxectos presen-
tados poderan solicitar ao Instituto Galego do Consumo e da Competencia a retirada da
documentacién e a devolucion dos proxectos non premiados na convocatoria, no prazo de
trinta (30) dias naturais seguintes ao da publicacion da resolucion de concesion dos pre-
mios no Diario Oficial de Galicia.

Artigo 24. Réxime de recursos

Esta resolucion podera ser impugnada potestativamente, ante o director do Instituto
Galego do Consumo e da Competencia, mediante recurso de reposicion no prazo dun
mes, contado a partir do dia seguinte ao da sua publicacion no Diario Oficial de Galicia, ou
ben directamente mediante recurso contencioso-administrativo, no prazo de dous meses
contados desde o dia seguinte ao da sua publicacion, ante a Sala do Contencioso-Admi-
nistrativo do Tribunal Superior de Xustiza de Galicia.

Disposicion adicional primeira. Aplicacion supletoria

En todo o non previsto nesta resolucion aplicaranse supletoriamente os preceptos pre-
vistos na Lei 9/2007, do 13 de xuio, de subvencions de Galicia; no seu regulamento, apro-
bado polo Decreto 11/2009, do 8 de xaneiro; no Real decreto lexislativo 1/1996, do 12 de
abril, polo que se aproba o texto refundido da Lei de propiedade intelectual, regularizando,
aclarando e harmonizando as disposicidons legais vixentes sobre a materia; na Lei orga-
nica 3/2018, do 5 de decembro, de proteccidén de datos persoais e garantia dos dereitos
dixitais; e na Lei 4/2019, do 17 de xullo, de administracion dixital de Galicia.

Disposicion adicional segunda. Base de datos nacional de subvencions

De conformidade co previsto no artigo 20.8.a) da Lei 38/2003, do 17 de novembro, xeral
de subvencions, transmitiranse a Base de datos nacional de subvencidns a informacion
requirida por esta, o texto da convocatoria para a sua publicacion na citada base e o seu
extracto no Diario Oficial de Galicia.

Disposicion derradeira Unica. Desenvolvemento e entrada en vigor

1. Facultase o director do Instituto Galego do Consumo e da Competencia para que dite
as instrucions necesarias para o desenvolvemento do disposto nesta resolucion.

2. Esta resolucion entrara en vigor o dia seguinte ao da sua publicacién no Diario Oficial
de Galicia.

Santiago de Compostela, 16 de abril de 2026

Gabiriel Alén Castro
Director do Instituto Galego do Consumo e da Competencia

INSTITUTO GALEGO ANEXO |
DO CONSUMO E
DA COMPETENCIA
PROCEDEMENTO CODIGO DE PROCEDEMENTO DOCUMENTO
CONCURSO PUBLICO SOBRE CONSUMO RESPONSABLE: CONSUMOPOLIS IN114A SOLICITUDE

DATOS DA ENTIDADE SOLICITANTE
IDENTIFICACION

TIPO NOM. PAIS EMISOR

CENTRO EDUCATIVO

ENDEREZO

PAiS

TIPO NOME DA ViA NOM. BLOQ. ANDAR PORTA

CcODIGO POSTAL PROVINCIA CONCELLO LOCALIDADE

PARROQUIA LUGAR

CONTACTO

PREFIXO TELEFONO MOBIL PREFIXO OUTRO TELEFONO

CORREO ELECTRONICO

E NA SUA REPRESENTACION (debera acreditarse a representacién fidedigna por calquera medio valido en dereito)
IDENTIFICACION

TIPO NOM. PAIS EMISOR

NOME PRIMEIRO APELIDO SEGUNDO APELIDO

OUTROS DATOS DA PERSOA REPRESENTANTE

EN CALIDADE DE (CARGO/POSTO QUE DESEMPENA)

DATOS PARA OS EFECTOS DE NOTIFICACION
Todas as notificacions as persoas interesadas realizaranse sé por medios electrénicos a través do Sistema de notificacion electrénica de Galicia-Notifica.gal
(https://notifica.xunta.gal).
S6 se poderd acceder & notificacion co certificado electrénico ou Chave365.
Enviaranse avisos da posta & disposicion da notificacién no correo electrénico e/ou teléfono maébil facilitados a seguir e que poderdn cambiar en calquera
momento a través de Notifica.gal:

PREFIXO TELEFONO MOBIL CORREO ELECTRONICO

INSTITUTO GALEGO ANEXO |
DO CONSUMO E (continuacién)
DA COMPETENCIA

DATOS BANCARIOS
& Formato IBAN € Formato BIC
Declaro, baixo a mifia responsabilidade, que son certos os datos consignados relativos a conta bancaria indicada.

TITULAR DA CONTA NUMERO DE CONTA BANCARIA (24 DiXITOS)
IBAN

DATOS DO TRABALLO DESENVOLVIDO

TiTULO DO TRABALLO REFERENCIA

NOME DO EQUIPO CATEGORIA DE PARTICIPACION

DATOS DOS PARTICIPANTES
PERSOA COORDINADORA

NOME PRIMEIRO APELIDO SEGUNDO APELIDO NIF

ESPECIALIDADE TELEFONO

ALUMNADO PARTICIPANTE

NOME PRIMEIRO APELIDO SEGUNDO APELIDO

DOCUMENTACION QUE SE PRESENTA

[~ Ficha virtual en formato PDF.
[T Memoria descritiva do traballo desenvolvido (formato PDF).

[T Documento de autorizacién de ambos os pais ou titores legais de cada un dos menores de catorce afios que participaran no traballo, ou o
consentimento de cada un dos maiores de catorce anos.

COMPROBACION DE DATOS

Os documentos relacionados seran obxecto de consulta as administraciéns publicas. No caso de que as persoas

interesadas se opofian a esta consulta, deberan indicalo no recadro correspondente e achegar unha copia dos OPONOME A CONSULTA
documentos.

DNI ou NIE da persoa representante |
Certificado de estar ao dia no pagamento coa Seguridade Social |l
Certificado de estar ao dia no pagamento das débedas coa Administracion publica da Comunidade Auténoma de

Galicia r
CONSENTIMENTO PARA A COMPROBACION DE DATOS
A persoa interesada autoriza a consulta a outras administraciéns publicas dos seguintes datos. De non AUTORIZO ACONSULTA
autorizar a consulta, debera ach od correspond

NIF da entidade representante C si € Non
Certificado de estar ao dia nas obrigas tributarias coa AEAT C si € Non

INSTITUTO GALEGO ANEXO |
DO CONSUMO E (continuacién)
DA COMPETENCIA

INFORMACION BASICA SOBRE A PROTECCION DE DATOS PERSOAIS

Responsable do

trat N Xunta de Galicia. Conselleria de Emprego, Comercio e Emigracion. Instituto Galego do Consumo e da Competencia.
ratamento

Tramitar este procedemento, verificar os datos e documentos que a persoa interesada achegue na sua solicitude para comprobar a exactitude
destes, levar a cabo as actuacions administrativas que deriven e informar sobre o estado de tramitacion. Asi mesmo, os datos persoais
incluiranse na Carpeta cidada de cada persoa interesada para facilitar o acceso & informacién, tanto persoal como de caracter administrativo.

Finalidades do
tratamento

O cumprimento dunha misién realizada en interese publico ou no exercicio de poderes publicos derivada dunha competencia legalmente
atribuida ao responsable do tratamento, asi como o cumprimento de obrigas legais impostas ao dito responsable (artigo 6.1, letras c) e e), do
RXPD, e 8 da Lei organica 3/2018, do 5 de decembro, de proteccién de datos persoais e garantia dos dereitos dixitais). En concreto, a
competencia e obrigas previstas nos preceptos basicos da Lei 38/2003, do 17 de novembro, xeral de subvenciéns, e da Lei 19/2013, do 9 de
decembro, de transparencia, acceso a informacién publica e bo goberno, asi como na Lei 9/2007, do 13 de xufio, de subvenciéns de Galicia, na
Lei 39/2015, do 1 de outubro, do procedemento administrativo comun das administracidns publicas, na Lei 1/2016, do 18 de xaneiro, de
transparencia e bo goberno, e na Lei 4/2019, do 17 de xullo, de administracion dixital de Galicia.

Lexitimacion para o
tratamento

Destinatarias dos datos ~ As administracions publicas no exercicio das stias competencias.

As persoas interesadas poderan solicitar o acceso, rectificacion, limitacion e supresion dos seus datos, a través da sede electrénica da Xunta
Exercicio de dereitos de Galicia ou nos lugares e rexistros establecidos na normativa reguladora do procedemento administrativo comun segundo se recolle en (
https://www.xunta.gal/exercicio-de-dereitos).

Contacto coa persoa
delegada de proteccién
de datos e méis
informacion

(https://www.xunta.gal/informacion-xeral-proteccion-datos).

LEXISLACION APLICABLE

o RESOLUCION do 16 de abril de 2026 pola que se convoca a fase autonémica do concurso sobre consumo responsable e calidade de vida: Consumépolis-21: A hora
de consumir, que non te domine o "click" (cédigo de procedemento IN114A).

SINATURA DA PERSOA REPRESENTANTE

Lugar e data

Xacobeo (& 2027

Instituto Galego do Consumo e da Competencia

